К. Крапіва. “Хто смяецца апошнім” (тэставыя заданні, І варыянт)

І узровень (1-2 балы). 

1. Сапраўднае прозвішча Кандрата Крапівы:

         а) Арцюновіч; б) Атраховіч; в) Александровіч.

2. Дзеянне камедыі разгортваецца ў навукова-даследчым інстытуце:

а) батанікі; б) заалогіі; в) геаграфіі; г) геалогіі; д) біялогіі.

ІІ узровень (3-4 балы). 

1. Якога героя няма ў п’есе:

а) Туляга; б) цёця Насця; в) Чарнавус.

2. Раней Гарлахвацкі працаваў:

а) у Кіеве ў адным з наркаматаў; б) у Гомелі на фабрыцы; в) на кафедры геалогіі Маскоўскага дзяржаўнага універсітэта; г) у Вільнюсе першым сакратаром райвыканкама; д) геолагам у Сібіры.

3. Станоўчымі вобразамі ў камедыі з’яўляюцца:

а) Вера; б) Левановіч; в) Чарнавус; г) Туляга; д) Зёлкін.

4. Ён умее выслухаць чалавека, паверыць яму і памагчы, калі трэба, умее за словам адчуць душу, умее разабрацца, калі слова ідзе ад сэрца, а калі яно няшчырае. Але, больш чым словам, ён верыць фактам. Ён раней за іншых пачаў разумець сапраўднае становішча ў інстытуце. Хто гэта?

а) Нічыпар; б) Зёлкін; в) Драчык; г) Левановіч; д) Чарнавус.

5. Асноўным канфліктам п’есы з’яўляецца:

а) канфлікт паміж калектывам даследчага інстытута і галіновым міністэрствам; б) канфлікт паміж двурушным дырэктарам навукова-даследчага інстытута і сумленнымі вучонымі гэтай установы; в) супрацьстаянне самаўпэўненай ілжэінтэлігенцыі і працавітых работнікаў інстытута – прыбіральшчыцы і дворніка.

ІІІ узровень (5-6 балаў). 

1. У п’есе К.Крапіва асуджае:

а) невуцтва, ашуканства; б) здрадніцтва; в) кар’ерызм, двурушніцтва; г) прыстасавальніцтва; д) працавітасць. 

2. Каму з герояў п’есы належаць словы:

а) “У манастыр мяне сюды саслалі прыяцелі, на пакаянне. Не апраўдаў давер’я. Даручылі, кажуць, табе наркаматаўскі апарат разлажыць, а ты ледзь не засыпаўся” ________________________________

б) “Дык, выходзіць, што пакуль вы будзеце даказваць, я павінна стаяць убаку і спакойна глядзець, як чэснага савецкага чалавека топяць нягоднікі. Не, выбачайце!” _________________________________

в) “...гэта ж трэба кінуць працу і заняцца гэтымі бруднымі плёткамі, траціць час, трапаць нервы. Мне гэта страшна непрыемна!” _______________________________

3. Гарлахвацкі ў творы:

а) самаўпэўнены, ганарысты, амбітны чыноўнік, кар’ерыст, невук, дэмагог, ашуканец;

б) нахрапісты, тонкі псіхолаг, казнакрад;

в) надзелены канструктыўным розумам, мае даследчыя здольнасці, шчыры, добры, адказны, выдатны вучоны, чулы, клапатлівы кіраўнік;

г) духоўна нікчэмны, двурушны, ілжэвучоны, нягоднік, прайдзісвет, хітры, вынаходлівы;

д) авантурыст, шарлатан, жулік, лгун, аферыст, цынік, шкоднік, вораг новага жыцця.

4. У п’есе апошнім смяецца:

а) Гарлахвацкі; б) Левановіч; в) Зёлкін; г) Туляга; д) Чарнавус.

ІV узровень (7-8 балаў). 

1, Назавіце прозвішча героя п’есы: чалавек, адданы навуцы, сумленны вучоны, сціплы, нясмелы, нерашучы, баязлівы _____________________________________

2. Спалучэнне адметнага і непаўторнага з распаўсюджаным і агульным, таго, што ўласціва чалавеку, як адметнай індывідуальнасці, з тым, што ўласціва цэлай групе, пэўнай сацыяльнай катэгорыі, называецца ў літаратуры: 

а) партрэтам; б) сістэмай вобразаў; в) мастацкім тыпам; г) зместам твора; д) архетыпам.

3. Якім элементам сюжэта з’яўляецца размова цёці Каці і Нічыпара ў калідоры-вестыбюлі?

а) пралогам; б) экспазіцыяй; в) развіццём дзеяння; г) кульмінацыяй; д) эпілогам.

4. Апошняй кропляй, якая прымусіла Тулягу пераадолець страх, стала:

а) здарэнне з Зіначкай Зёлкінай, калі Гарлахвацкі павярнуў усё так, што атрымалася, быццам з ёю ў кабінеце быў Туляга;

б) тэлефанаванне Гарлахвацкага ў выдавецтва аб шкодніцтве кнігі Чарнавуса;

в) з’яўленне ў газеце “Правда” артыкула “Об ошибках парторганизаций при исключении коммунистов из партии”;

г) аб’ява пра выступленне Гарлахвацкага з навуковым дакладам, што вывесілі ў вестыбюлі;

д) размова з Левановічам, калі Туляга расказвае, што дырэктар Гарлахвацкі прымусіў яго пісаць даклад.

V узровень (9-10 балаў). 

1. Растлумачце сэнс назвы п’есы “Хто смяецца апошним”

2. Паразважайце, чаму Зёлкін дагаджае Гарлахвацкаму.

К. Крапіва. “Хто смяецца апошнім” (тэставыя заданні, ІІ варыянт)

І узровень (1-2 балы). 

1. “Хто смяецца апошнім” – гэта камедыя:

         а) сатырычная; б) філасофская; в) сацыяльна-бытавая; г) любоўная; д) лірычная.

2. Гэты твор напісаны ў:

а) 1919 г.; б) 1929 г.; в) 1939 г.; г) 1949 г.; д) 1959 г..

ІІ узровень (3-4 балы). 

1. Якога героя няма ў п’есе:

а) дворнік Мікіта; б) Зёлкін; в) Анна Паўлаўна.

2. Камедыя занакчваецца:

         а) арыштам Гарлахвацкага; б) выкрыццём Зёлкіна; в) маральным крахам Гарлахвацкага; г) звальненнем з работы Тулягі; д) усведамленнем Зёлкіным сваіх памылак..

3. Носьбітамі праўды ў камедыі з’яўляюцца:

а) Чарнавус; б) Вера; в) Левановіч; г) часткова Туляга; д) цёця Каця і Нічыпар.

4. Страх для яго з’яўляецца перашкодай да мэты на працягу ўсяго жыцця. Такія людзі, як ён, вельмі небяспечныя, бо жывуць пастаянна пад уплывам каго-небудзь, гэты чалавек пакутуе ад сваёй палахлівасці. Гаворка ідзе пра:

а) Левановіча; б) Гарлахвацкага; в) Тулягу; г) Чарнавуса; д) Зёлкіна.

5. У творы адлюстравана атмасфера, што панавала ў краіне ў:

а) 1917-1919 гг.; б) 1925-1927 гг.; в) 1930-1931 гг.; г) 1932-1934 гг.; д) 1937-1938 гг.

ІІІ узровень (5-6 балаў). 

1. Для дасягнення сваіх мэт Гарлахвацкі выкарыстоўвае:

а) паклёп, хлусню; б) пляткарства і халуйства Зёлкіна; в) прынцыповасць і адданасць навуцы Левановіча; г) палахлівасць Тулягі, даверлівасць Чарнавуса; д) рашучасць і мэтанакіраванасць Веры. 

2. Туляга згадзіўся напісаць працу Гарлахвацкаму для таго каб:

а) атрымаць павышэнне па службовай лесвіцы; б) дагадзіць дырэктару; в) выкрыць невуцтва і лжэвучонасць Гарлахвацкага; г) той у адказ дапамог Тулягу атрымаць ступень доктара навук; д) дырэктар маўчаў, што Туляга – дзянікінскі палкоўнік.

3. Зёлкін у творы:

а) падліза, пляткар, прыстасаванец, пустое зелле ў навуцы, шантажыст, даносчык;

б) ліслівы, падхалім, паклёпнік, нахабны, пусты, нікчэмны;

в) набожны, адкрыты, дабрадушны, прынцыповы;

г) правая рука Гарлахвацкага, яго паслужнік, сее падазронасць і недавер сярод вучоных, невук

д) умее бачыць у людзях толькі адмоўнае, “ходзіць на мяккіх лапах ды прыслухоўваецца”.

4. Мэта Гарлахвацкага:

а) спакойнае і ціхае жыццё, самаўдасканаленне; б) перавод на работу ў Маскву; в) абарона дысертацыі; г) павышэнне па службовай лесвіцы; д) рэпрэсіі супраць сумленных людзей, якія могуць пагражаць яго бяспецы.

ІV узровень (7-8 балаў). 

1, Назавіце прозвішча героя п’есы:  упэўнены ў сабе, вопытны авантурыст і тонкі псіхолаг, двурушнік, кар’ерыст, невук, прайдзісвет, няверны муж _____________________________________

2. Завязкай у п’есе з’яўляецца той момант, калі: 

а) у інстытут прыйшла папера, якая патрабавала, каб Гарлахвацкі прыслаў пералік сваіх прац;

          б) Гарлахвацкі прымушае Тулягу напісаць за яго дысертацыю;

в) Гарлахвацкі праз акно вылазіць на вуліцу, а Тулягу прымушае залезці ў пакой і быць там;              г) Вера збіраецца ехаць у Маскву да прафесара Анікеева;

         д) Гарлахвацкі чытае свой даклад.

3. Для стварэння сатырычных характараў аўтар выкарыстаў:

а) імклівае развіццё падзей; б) гаваркія прозвішчы, камічныя сітуацыі; в) шарж, гратэск; г) іронію, самахарактарыстыку герояў; д) сітуацыі-непаразуменні, падтэкст.

4. Асноўная(-ыя) задача(-ы) камедыі:

а) паставіць чалавека на сваё месца;

б) сарваць маску вучонага з невука і паклёпніка;

в) высмеяць падхалімства, прыстасавальніцтва;

г) паказаць, якую шкоду грамадству і навуцы прыносіць кар’ерызм, невуцтва і дэмагогія;

д) вывесці на чыстую ваду злодзея, махляра.

V узровень (9-10 балаў). 

1. Растлумачце сутнасць канфлікту ў п’есе “Хто смяецца апошнім”

2. Як паказаны характар Тулягі ў камедыі.

